
Bisto de kollega dy’t wy sykje?

As dataredakteur stipesto Omrop Fryslân mei it tapassen fan it brûken fan data yn de sjoernalistike, deistige 
prosessen. Omrop Fryslân wol it berik ferbreedzje en ferdjipje en sa noch relevanter wêze yn de provinsje.  
Om dit realisearje te kinnen, is it wichtich om sa goed mooglik gebrûk te meitsjen fan data oer ús eigen ferhalen. 
Data dy’t ynsjoch jouwe yn berik, yn doelgroepen en yn wat wol en net wurket en op hokker wize. Nei de simmer 
sille wy SmartOcto ynsette om noch better te analysearjen hoe’t ús ferhalen it publyk berikke. As dataredakteur 
bisto ferbûn oan Omrop Fryslân. Dêrnjonken nimsto ek diel oan it Omropbrede datateam.

Wat binne dyn taken as dataredakteur?

• Do folgest alle dagen it berik en de ympakt fan it media-oanbod fan de Omrop;
• Do dochst konkrete suggestjes oan de redaksje foar it optimalisearjen fan berik en ympakt;
•  Foarôfgeand oan in produksje dochsto suggestjes foar de bêste oanpak fan ûnderwerpen yn it nijs  

en oare kontint mei it each op berik en ympakt;
• Do hâldst yn de gaten oft de data op in goede manier ynset wurde yn it redaksjonele proses;
• Do joust advys oer de ynset fan helpmiddels (bygelyks real-time data-software);
• Do praatst Frysk. Ast it ek noch skriuwe kinst, is dat noch moaier. 

Beskiksto oer ûndersteande feardichheden?

• Do bist in betûft en saakkundich redakteur;
• Do bist kritysk; 
• Do hast it fermogen om te oertsjûgjen;
• Do kinst oaren entûsjast meitsje;
• Do hast in djipgeande ynteresse foar it wurkfjild.

Omrop Fryslân makket ferhalen dy’t ynformearje, ynspirearje en amusearje. 

Dêrmei ferbynt en ferriket de Omrop elkenien dy’t him of har mei Fryslân ferbûn fielt.

- Omrop Fryslân siket -

Wêr moat de dataredakteur noch mear oan foldwaan?

• Do tinkst en wurkest op hbo-nivo; by foarkar hasto in hbo-oplieding sjoernalistyk mei sukses ôfsluten;
• Do witst goed hoe’t redaksjonele prosessen rinne;
• Do hast grutte ynteresse foar nije media;
• Do bist ree om as redakteur mear te witten te kommen oer real-time data-software

Wat krijsto fan ús?

• Do bist wurksum yn in útdaagjende wurkomjouwing mei in noflike wurksfear;
• Do krijst in oanstelling foar 32/36 oeren wyks foar in jier, mei dêrnei in opsje foar in fêste oanstelling;
• Dyn lean falt yn leanskaal G (minimaal € 3.118,48 en maksimaal € 4.757,41) ôfhinklik fan dyn ûnderfining;
• Folop romte foar ûntwikkeling fan dysels mei in eigen opliedingsbudzjet;
• Genôch romte om mei te tinken en eigen ideeën yn te bringen.

Bisto de dataredakteur dy’t wy sykje?

By Omrop Fryslân wolle we in ôfspegeling fan de maatskippij wêze, sawol yn ús berjochtjouwing as yn ús 
personielssbestân. Wês wolkom by Omrop Fryslân en fiel dy frij om te sollisitearjen. Wachtsje net langer en 
sollisitearje foar 12 febrewaris op dizze fakatuere. De sollisitaasjepetearen binne yn wike 8 of 9. Hasto fragen,  
nim dan kontakt op mei Dieuwke Kroese fia dieuwke.kroese@omropfryslan.nl. Stjoer dyn motivaasje (yn hokker 
foarm dan ek) nei Fokelina de Boer, haad P&O, fia P&O@omropfryslan.nl.

In assessment kin diel útmeitsje fan de proseduere. Akwisysje wurdt gjin priis op steld. De fakatuere is sawol 
yntern as ekstern útset. By gelikense geskiktens giet de foarkar út nei in ynterne kandidaat.

